
Kláruðum innanstokksmuni. Hvaða þarf nútímamaðurinn í sitt hús? Hvað þurfti 

landnámsmaðurinn í sinn skála?  

 

 

Héldum áfram með hýbýlin. Ræddum um mikilvægi og áhrif litanna. Börnin skemmtu sér vel 

að fylla herbergi nútímamannsins af alls konar varningi. Þau voru ekki upptekin af hvað 

passaði fyrir kynin.  Þau settu leikföng í barnaherbergi óháð kyni, þau voru  meira að ræða um 

og skoða á hvaða aldri einstaklingarnir eru. Þau fylltu öll herbergi af öllu sem 

nútímamaðurinn hefur tækifæri á að eiga. Það var kannski of mikið spáð í allan mögulegan 

lúxus! 

Enn og aftur fannst börnunum allt einfaldara í landnámsskálanum. Þar var allt „karla“ og 

„kvenna“. Þau gerðu rúmin þeirra og voru upptekinn af hvernig umhverfi þeirra leit út. Þau 

ræddu mikið um muninn á vali fólks frá landnámi til dagsins í dag. Landnámsmaðurinn hafði 

ekkert val, hann notaði það sem náttúran gaf honum. Rúm landnámsmannsins var eins og 

herbergi nútímamannsins.  Í karlaskálnum var allt þakið vopnum og bardagadóti. Í 

kvennaskálanum einkenndist allt af hlutverki konunnar. Eldstæðið og rúm þeirra voru full af 

prjónadóti. 

 

 

 

Umræðupunktar frá börnunum: 

 

 Nútímamaðurinn hefur herbergi 

 Landnámsmaðurinn hafði rúmið sitt 

 Liturinn stjórnar nútímamanninum 

 Landnámsmaðurinn hafði ekki „litaval“ 

 Rúmið sagði til um kyn og hlutverk 

 Herbergi segir til um kyn og hlutverk 

 Engin óþarfi hjá landnámsmanninum 

 Nútímaðurinn með of mikið! 

 

 

 



 

 
 


